
Abstract

Tamil language is one of the subjects offered by government schools as well as international
schools in Malaysia. This study was conducted to examine the problems faced by students and
teachers in learning and facilitation Tamil language in an international school. There are two
objectives of the study in this study which is to examine the problems faced by students in an
international primary school in learning and facilitation Tamil language and to identify the
problems faced by teachers in an international primary school in learning and facilitation Tamil
language. This study was conducted in an international primary school in Klang, Selangor. This
study was conducted with the qualitative use of hermeneutic methods. Document analysis was
used as a research instrument to collect and analyse data using daily lesson plans (RPH). The
results of this study indicate that unplanned daily lesson plans, unclear content and inappropriate
learning objectives were obtained from document analysis. This study can identify the problems
faced by students and teachers should be curbed in an effective way. The problems studied in this
study can help identify the solution to conduct effective Tamil language learning and facilitation
in international primary schools.

Abstrak

Bahasa Tamil merupakan salah satu mata pelajaran yang ditawarkan oleh sekolah kerajaan
mahupun sekolah antarabangsa di Malaysia. Kajian ini dilakukan untuk mengkaji masalah-
masalah yang dihadapi oleh murid-murid dan para guru dalam PdPc bahasa Tamil di sebuah
sekolah antarabangsa. Terdapat dua objektif kajian dalam kajian ini iaitu mengkaji masalah-
masalah yang dihadapi oleh murid-murid di sebuah sekolah rendah antarabangsa dalam PdPc
bahasa Tamil dan mengenal pasti masalah-masalah yang dihadapi oleh guru-guru di sebuah
sekolah rendah antarabangsa dalam PdPc bahasa Tamil. Kajian ini dikendalikan di sebuah sekolah
rendah antarabangsa Klang, Selangor. Kajian ini dijalankan dengan penggunaankualitatif dengan
kaedah Hermeneutik. Analisis dokumen digunakan sebagai instrumen kajian untuk mengumpul
dan menganalisis data dengan menggunakan rancangan pengajaran harian (RPH). Hasil kajian ini
menunjukkan bahawa rancangan pengajaran harian yang tidak terancang, kandungan yang tidak
jelas dan objektif pembelajaran yang tidak sesuai telah diperoleh daripada penganalisisan
dokumen. Kajian ini dapat mengenalpasti masalah-masalah yang dihadapi oleh murid-murid dan
para guru harus dibendung dengan cara penyelesaian yang efektif. Masalah-masalah yang dikaji
dalam kajian ini dapat membantu mengenalpasti cara penyelesainnya bagi menjalankan PdPc
bahasa Tamil yang efektif di sekolah rendah antarabangsa.

Kata kunci: Sekolah rendah antarabangsa, Masalah, Hermeneutik

Pengenalan

Berdasarkan Gerbang Rasmi Kerajaan Malaysia (2017)}, pendidikan di Malaysia merangkumi
pendidikan prasekolah, pendidikan sekolah rendah, pendidikan sekolah menengah, pendidikan
tinggi, pendidikan prasiswazah dan juga pendidikan sekolah antarabangsa. Menurut portal rasmi
tersebut, sekolah antarabangsa ditakrifkan sebagai sekolah yang mengaplikasikan kurikulum
negara luar. Sekolah jenis ini kebiasaannya menggunakan Bahasa Inggeris sebagai bahasa
pengantar. Sekolah antarabangsa di Malaysia juga menerima masuk pelajar warganegara dan
bukan warganegara di setiap peringkat; sama ada peringkat prasekolah, sekolah rendah dan juga
peringkat sekolah menengah. Menurut Mohan Sanyasi dan Sanitah Mohd. Yusof (2014)?, sejajar
dengan matlamat kerajaan dalam memberikan peluang pendidikan untuk semua, sektor swasta
juga turut mengambil tempat dalam menyahut peranan tersebut. Institusi pendidikan swasta
umumnya terdiri daripada sekolah swasta, sekolah antarabangsa, pusat-pusat kemahiran seperti
pusat pendidikan bahasa, tuisyen, dan pusat latihan.

Kebiasaannya, sekolah antarabangsa yang terdapat di Malaysia menggunakan kurikulum
Cambridge dalam pembelajaran dan pemudahcaraan. Bahasa Tamil merupakan salah satu mata
pelajaran yang diajar sebagai bahasa kedua di sekolah antarabangsa. Bahasa Tamil juga merupakan
mata pelajaran yang akan dinilai dalam International General Certificate of Secondary Education

(IGCSE). Oleh hal yang demikian, pihak sekolah antarabangsa melatih murid-murid dari sekolah
rendah sebagai persiapan untuk menghadapi IGCSE.

Kajian ini dilakukan untuk mengkaji faktor penyumbang masalah PdPc bahasa Tamil di
sebuah sekolah rendah antarabangsa.

Pernyataan masalah

Proses Pembelajaran dan Pemudahcaraan bahasa Tamil merupakan satu aktiviti yang meliputi
pengajaran guru dan disertai dengan pembelajaran murid. Selain itu, faktor kepada masalah
gangguan atau halangan dalam komunikasi antara murid dengan guru juga berlaku dalam PdPc
bahasa Tamil di sekolah antarabangsa (Reetra Patrimakaran (2017)3. Pengajaran bahasa Tamil di
sekolah antarabangsa diajar oleh guru-guru bukan pilihan mata pelajarannya. Hal ini menyebabkan
murid-murid kurang menguasai semua kemahiran dari segi mendengar, membaca, bertutur, dan
menulis dalam bahasa Tamil. Selain itu, kekurangan buku teks bahasa Tamil merupakan faktor
kepada masalah yang dominan di sekolah rendah antarabangsa bagi tahun tiga hingga enam
berbanding dengan Sekolah Jenis kebangsaan Tamil (SJKT). Pelantikan guru bukan opsyen bahasa
Tamil untuk mengajar bahasa Tamil merupakan faktor yang penting bagi berlakunya masalah
dalam PdPc bahasa Tamil (Suppiah, 2017)*. Faktor penguasaan bahasa dipengaruhi oleh sikap
negatif yang menyebabkan pengurangan minat yang mendalam dalam menguasai mata pelajaran
bahasa Tamil. Sikap yang negatif akan memberikan output yang kurang memberangsangkan. Hal
ini disokong oleh Ariffin (2020)° yang menjelaskan bahawa terdapat hubungan yang signifikan
antara sikap murid-murid dengan penguasaan bahasa Arab.

Objektif Kajian

Kajian ini dilakukan dengan mendominasikan dua objektif iaitu mengkaji masalah-masalah yang
dihadapi oleh murid-murid di sebuah sekolah rendah antarabangsa dalam PdPc bahasa Tamil dan
mengenal pasti masalah-masalah yang dihadapi oleh guru-guru di sebuah sekolah rendah
antarabangsa dalam PdPc bahasa Tamil.

Metodologi Kajian

Kajian ini dijalankan dengan penggunaan kualitatif menggunakan kaedah Hermeneutik sebagai
metodologi yang digunakan untuk menginterpretasikan data yang diperolehi daripada analisis
dokumen. Populasi bagi kajian ini terdiri daripada guru-guru dan murid-murid yang mengajar di
sekolah rendah antarabangsa di daerah Klang, Selangor. Seramai sepuluh orang murid dan tiga
orang guru dari sekolah tersebut telah dipilih sebagai responden kajian.

Menurut Rickman (1976)® kaedah Hermeneutik dapat menganalisis dan interpretasi teks bagi
mengetahui pemikiran dan perasaan seseorang terhadap aspek yang dikaji. Menurut Suppiah (2013),
penafsiran kaedah Hermeneutik hanya boleh dijalankan dengan menggunakan konsep interpretasi
dalam interpretasi yang boleh dilakukan sama ada secara peribadi atau kelompok bergantung
kepada situasi dan aspek kajian yang dinilai oleh pentafsiran teks tersebut. Proses ini bermaksud

bahawa sebuah teks akan diinterpretasikan untuk mencari makna atau peristiwa yang disampaikan
oleh penulis.

Analisis dokumen adalah elemen penting dalam pengumpulan data. Data yang tersedia
dalam dokumen seperti buku rekod mengajar, fail rancangan pengajaran harian, lembaran kerja
murid memberi banyak input yang diperlukan. Dalam konteks kajian ini, dokumen-dokumen
primer dan sekunder berpandukan senarai semak analisis seperti fail rancangan pengajaran harian
dikumpulkan dengan kerjasama peserta kajian.

Penganalisisan data dalam kajian ini akan membantu untuk mendapatkan masalah-masalah
yang dihadapi oleh murid-murid dan guru-guru dalam PdPc bahasa Tamil. Kaedah Hermeneutik
yang digunakan dalam kajian ini akan mengintepretasikan data daripada rancangan pengajaran
harian untuk mengkaji masalah yang dihadapi oleh murid-murid dan guru-guru dalam PdPc
Bahasa Tamil.

Jadual 1
Analisis Masalah dalam Pdpc bahasa Tamil melalui Kaedah Hermeneutik

TEKS RPH ASAL Interpretasi Faktor Penyumbang Masalah Pdpc
Bahasa Tamil Melalui Kaedah Hermeneutik
RPH o pdfluy Bdlé | Guru menayangkan tayangan video tentang
2/10/2019 sms &6 Qgm_jumer | Cerita-cerita moral.
UM SemevLiy &TO\swrmedlemu o )
LTS Aktiviti pertama yang _dllakukan_qleh guru
> W\ TS GImen kurang relevan dengan tajuk yang diajar. Video
yang berkaitan dengan cerita moral kurang
uTL Gpré i mempunyai kaitan dengan pengajaran hu_ruf
vokal. Permulaan pengajaran dengan petunjuk
.. ) yang kurang berkaitan dengan topik
oremalyeeN 2195 SpSflwy Guru menayangkan tayangan video tentang
STRSSIBMETE OTETOUT BETHES huruf vokal bahasa Tamil.
&|ﬂu‘_|rr55|_|. o Wiy TS SIS6T
LwerL(b S QL_jumen Tayangan video yang disediakan oleh guru
G [I6UTT; 6T(LD 6T SOl melem kurang menarik perhatian murid. Bahan bantu
QLTS mengajar yang digunakan oleh guru kurang
' mempunyai kreatif dan kurang memupuk
semangat pembelajaran dalam kalangan murid.
S Sflwy Guru menjelaskan cara menyebut huruf vokal
&uﬁ]@g’@’@@&@m bahasa Tamil
2 FFflGGID . e
P DB Egnjelasan_nya kyrang bag.l aktiviti dalam RPH
AT GSS0. ini. Guru juga tlda}< menJ_eIas_kaEn- penggunaan
bahan bantu mengajar bagi aktiviti ini.
wremreufasem  Lund | Murid-murid membuat latihan
O\FWH6L.
RPH ini mempunyai penjelasan tentang aktiviti
membuat latihan samada daripada buku teks
atau daripada edaran guru. Guru juga kurang
mempunyai komunikasi yang baik dengan

murid. Guru kurang memberi peluang kepada
murid untuk membincangkan tentang huruf
vokal.

®  LDITCUOTAII 61T & | Murid-murid  dibahagikan ~ kepada  dua
GAIMSLI 9B, kumpulan dan menjawab soalan guru.
S Sflwy CaL_ @b
GaeTelleEmEGL
ugleverllgse0.

Aktiviti kumpulan ini harus dilakukan sebelum
pembuatan latihan. Guru juga tidak
menjelaskan tentang bahan bantu mengajar
yang digunakan untuk aktiviti ini.

Obijektif pembelajaran dan pemudahcaraan ini
tidak tercapai. Hal ini kerana, guru mencatatkan
bahawa murid harus menulis huruf vokal tetapi
dalam RPH ini guru tidak menyediakan aktiviti
menulis huruf vokal.

Dalam pembelajaran dan pemudahcaraan (PdPc) bagi RPH pula, didapati bahawa objektif
pembelajarannya tidak tercapai akibat daripada beberapa kesalahan yang terdapat dalam
rancangan pengajaran harian. Set induksi dalam RPH, video cerita-cerita moral kurang relevan
dengan topiknya iaitu huruf vokal. Guru juga tidak menjelaskan kaitannya video dengan topik
huruf vokal. Selain itu, tayangan video mengenai huruf vokal kurang menarik perhatian murid dan
kurang mempunyai kreatif yang dapat memupuk semangat murid untuk belajar. Seterusnya, guru
tidak menjelaskan tentang penggunaan bahan bantu mengajar yang digunakan untuk aktiviti
penyebutan huruf vokal. Tambahan pula, RPH ini mempunyai penjelasan yang kurang tentang
aktiviti membuat latihan samada dalam buku teks atau daripada edaran guru. Guru juga kurang
mempunyai komunikasi yang baik dengan murid. Guru kurang memberi peluang kepada murid
untuk membincangkan tentang huruf vokal. Kesimpulannya, objektif pembelajaran dan
pemudahcaraan ini tidak tercapai kerana guru mencatatkan bahawa murid harus menulis huruf
vokal tetapi dalam RPH ini guru tidak menyediakan aktiviti menulis huruf vokal.

Jadual 2
Analisis Masalah dalam Pdpc bahasa Tamil melalui Kaedah Hermeneutik

TEKS RPH ASAL Interpretasi Faktor Penyumbang Masalah Pdpc
Bahasa Tamil Melalui Kaedah Hermeneutik

RPH o dfluf FHé smsse | Guru menayangkan tayangan video tentang
31/10/2019 Q\mL_[fumen cerita-cerita moral dan membincangkan
UL & em6vLiL srQemmsdsmw eeflupud | Pendapatnya dengan murid.

Lomeoreuy & Germ(h

Set induksi yang digunakan oleh guru kurang
EOHSDTLUTESE relevan dengan pembelajaran tersebut. Guru

' kurang memberi penjelasan secara terperinci
tentang tajuk pengajaran.

L GImLHE6T &([HS JI BN

urLGpr& s

LDIT 6T0T 6L} & 61T o Aflwy Guru menayangkan video-video yang berkaitan

L wmhlemens LDIT 600T6UI} &5 6T & L1 dengan peribahasa.

sflure  LwaTU(SS) L Glomiflasi _ :

o (IOUIT;6TADSIAUT. Q@TL U Guru kurang memberi peluang kepada murid
ST EemsTT untuk membaca peribahasa yang terdapat dalam

buku teks. Guru tidak menghuraikan isi-isi yang

BTG, terdapat video tersebut. Guru kurang memberi
peluang kepada murid untuk berkongsi
pendapat tentang video tersebut.

o yIflwy ®6aQeur | Guru menerangkan setiap peribahasa kepada

I ANIEIG murid.

66 & 061l5 F6V.

Guru kurang memberi penjelasan tentang
aktiviti ini secara terperinci. Guru tidak
menjelaskan tentang penggunaan bahan bantu
mengajar yang digunakan untuk aktiviti ini.
e IDTEUOTAUIT 6T Pelajar menghafal peribahasa dan menyebutnya
aGLI9CnCW dalam kelas.
L Qwmhlemu LDEUTEOTLD

Obijektif bagi pembelajaran dan pemudahcaraan
ini tidak tercapai. Hal ini kerana, guru
mencatatkan bahawa murid harus menulis
peribahasa tetapi dalam RPH ini guru tidak
menyediakan aktiviti menulis peribahasa.

QFlgl eUUMSS.

Dalam pembelajaran dan pemudahcaraan (PdPc) bagi RPH pula, didapati bahawa objektif
pembelajarannya tidak tercapai akibat daripada beberapa kesalahan yang terdapat dalam
rancangan pengajaran harian. Dalam set induksi ini, video cerita-cerita moral kurang relevan
dengan topiknya iaitu peribahasa. Seterusnya, guru kurang memberi peluang kepada murid untuk
membaca peribahasa yang terdapat dalam buku teks. Selain itu, guru juga tidak menghuraikan isi-
isi yang terdapat video tersebut dan kurang memberi peluang kepada murid untuk berkongsi
pendapatnya. Guru tidak menjelaskan tentang penggunaan bahan bantu mengajar yang digunakan
untuk aktiviti ini. Akhirnya, objektif bagi pembelajaran dan pemudahcaraan ini tidak tercapai
kerana guru mencatatkan bahawa murid harus menulis peribahasa tetapi dalam RPH ini guru tidak
menyediakan aktiviti menulis peribahasa.

Perbincangan

Kajian ini dapat meneroka faktor penyumbang masalah dalam PdPc bahasa Tamil di sekolah
rendah antarabangsa dengan menganalisis dokumen rancangan pengajaran harian. Rancangan
pengajaran harian yang kurang terancang akan mengakibatkan kesinambungan sepanjang PdPc.
Set induksi yang terdapat dalam RPH kurang sesuai dengan topik pembelajaran. Selain itu, bahan
bantu mengajar yang digunakan oleh guru semasa menjalankan PdPc bahasa Tamil kurang
mempunyai kreatif. Guru juga tidak menjelaskan penggunaan bahan bantu mengajar bagi aktiviti-
aktiviti yang dijalankan dalam kelas. Seterusnya, guru kurang mempunyai komunikasi yang baik
dengan murid. Akhirnya, objektif pembelajaran tidak tercapai. Objektif pembelajaran yang
dinyatakan oleh guru kurang sesuai dengan aktiviti yang dilakukan dalam kelas. Antara faktor
penyumbang masalah dalam PdPc bahasa Tamil adalah RPH yang tidak sistematik. Hal ini kerana

aktiviti-aktiviti yang digunakan tidak mengikut urutan yang tepat. Selain itu, kekurangan
kandungan yang jelas menjadi salah satu faktor penyumbang kepada masalah PdPc bahasa Tamil.
RPH ini juga mempunyai huraian yang kurang jelas tentang aktiviti-aktiviti yang dilakukan dan
penggunaan bahan bantu mengajar semasa PdPc. Tambahan pula, guru yang kurang mempunyai
pengetahuan terhadap PAK21 akan menghadapi konflik dalam menarik perhatian terhadap
pembelajaran. Halangan dalam komunikasi antara guru dengan murid menjadi salah satu faktor
yang menyumbang kepada masalah PdPc bahasa Tamil. Pernyataan ini turut disokong oleh Reetra
Patrimakaran (2017)°. Beliau menyatakan bahawa masalah gangguan atau halangan dalam
komunikasi antara murid dengan guru juga berlaku dalam PdPc bahasa Tamil di sekolah
antarabangsa. Akhirnya, guru juga kurang mempunyai kemahiran terhadap penggunaan bahan
bantu mengajar yang kreatif. Hal ini akan menyebabkan kekurangan minat murid terhadap PdPc
bahasa Tamil.

